
AVÈTISMAN SOU SEKIRITE: GOUVÈNÈ CUOMO ANKOURAJE PRIDANS LÈ WAP ITILIZE GWO JWÈT KAY 

KONFLAB 

 

Espesyalis Eta sou Sekirite te montre etap pou kenbe timoun yo ansekirite apre aksidan grav ki te fèt 

nan Sid Glens Falls 

 

Gouvènè Andrew M. Cuomo jodia te ankouraje paran yo pou swiv prekosyon sekirite pou asire ke 

timoun yo san danje lè yap itilize gwo jwèt kay konflab yo. 

 

“Antanke paran, mwen konnen pèsonèlman enpòtans pou pwoteje timoun nou yo,”Gouvènè Cuomo te 

deklare. “Kòm aksidan trajik semèn sa nan Capital Distrit demontre l, jwèt jay konflab yo kapab vin 

danjere lè yo pa fikse kòrèkteman. Mwen ankouraje tout paran yo pou egzèse prekosyon lè yap enstale 

aparèy sa yo, avèk atansyon swiv enstriksyon pou kenbe timoun yo akote nan jou ki gen gwo van kap 

soufle. Panse ak priyè mwen avèk fanmi nan South Glens Falls e nou swete timoun yo yon retablisman 

rapid ak konplè.” 

 

Enspektè Depatman Travay ak sekirite responsab pou enspeksyon tou nan pak amizman yo, sa ki kapab 

gen ladan gwo kay jwèt konflab yo oswa tou. Byenke yo pa enspekte kay jwèt konflab prive yo ‘bouncy 

houses,’kòm jwèt la souvan refere a, enspektè yo di danje menm jan egziste avèk pi piti modèl prive yo.  

 

Espesyalis Eta sou sekirite fòtman rekòmande pou paran ak gadyen yo egzèse prekosyon ki annaprè yo 

nan fason pou diminye blesi ki asosye avèk gwo aparèy konflab yo: 

• Gonflab yo pa ta dwe itilize lè gwo van depase rekòmandasyon fabrikan (refere a manyèl 

pwopriyetè a). 

• Aparèy yo ta dwe fikse andeyò liy kouran ak kloti. 

• Itilizatè yo dwe retire soulye yo ak nenpòt objè laj oswa file. 

• Itilizatè yo ta dwe gwoupe ansanm pa gwosè pou asire sèlman moun ki gen menm gwosè 

otorize ladan anmenmtan. 

• Pa depase kapasite ki mansyone nan manyèl pwopriyetè a. 

• Aparèy gonflab la ta dwe ankre nan tè a daprè enstriksyon fabrikan. Sa a jeneralman enplike 

pikèt ki byen boulonnen oswa anfonse nan tè a oswa itilizasyon sak sab. Tout kòd yo ta dwe 

byen tache pou redwi deklenchman, espesyalman toupre antre ak soti yo. 

• Asire ke vantilatè yo byen fikse e plòg yo gen bon vòltaj. 

• Sifas aterisaj eksteryè yo ta dwe kouvri avèk yon materyèl soup tankou yon tapi jimnastik oswa 

lòt materyèl ki epè epi pwolonje omwen kat pye nan ouvèti a. 

 

“Evènman trajik sa nan South Glens Falls montre kijan fasilman timoun kapab blese nan itilize kay 

gonflab yo,”te deklare Komisyonè Travay Eta Peter M. Rivera. “Li enpòtan ke paran ak gadyen yo pran 

tan anplis pou li an pwofondè tout livrè sou sekirite ki enkli yo epi rele fabrikan yo si yo gen kesyon oswa 

sispèk gen pwoblèm.” 

 

Machin tou gonflab yo ta dwe kontwole konfòmeman a enstriksyon fabrikan an e omwen anvan chak 

itilizasyn. Paran yo ta dwe asire ke:  

• Pa gen dechiri ak koupi nan kouti oswa twal. 

• Tib vantilatè a nan bon kondisyon. 

• Lank lan rete byen fèmen. 

• Pa gen fil kouran ki ekspoze. 

• Jwèt la rete byen gonfle pandan itilizasyon. 

